
 Komunikasaun ba Imprensa  

 

Autoridade Nacional do Petróleo (ANP) Timor-Leste, ho ninia kapasidade nu’udar Autoridade Dezignada  
reprezenta Governu Timor-Leste no Austrália, iha ámbito Kontratu Fahe Produsaun ka “Production 
Sharing Contract” (PSC) ba Área Konjunta Desenvolvimento Petrolíferu ka “Joint Petroleum 
Develeopment Area” (JPDA)  06-103 ne’ebé lokaliza iha Tasi Timor (PSC JPDA 06-103), ohin hasai 
notifikasaun ida kona ba terminasaun/hapara Kontrator PSC JPDA 06-103, ho aprovasaun hosi membru 
Komisaun Konjunta ba Austrália no Timor-Leste.  

Notifikasaun ne’e hanesan kontinuasaun husi notifikasaun ho intensaun atu termina/hapara PSC JPDA 
06-103 ne’ebé emite hosi ANP ba Kontrator iha loron 13 fulan Maiu tinan 2015. 

PSC JPDA 06-103 ezekuta iha loron 15 fulan Novembru 2006 entre  antigu Autoridade Dezignada ba tasi 
Timor ho Kontrator (ne’ebé kompostu  nu’udar Operador mak Oilex (JPDA 06-103) Ltd ho ninia parseiru 
Joint Venture sira, Japan Energy Corporation, GSPC (JPDA) Limited, Videocon JPDA 06-103 Limited, 
Bharat PetroResources JPDA Ltd no Pan Pacific Petroleum JPDA Limited). 

Terminasaun hosi PSC JPDA 06-103 ne’e nudar konsekuénsia hosi Kontrator sira ne’ebé la kumpri termu 
de PSC, inklui no lalimite ba, fallansu hosi Kontrator  hodi kumpri ninia kompromisu minímu ba 
programa komitmentu iha PSC.  

Bazeia ba notifikasaun ne’ebé fo sai  ohin, terminasaun ba PSC JPDA 06-103 sei vigora imediatamente. 
Parte sira sei kontinua halo diskusaun kona ba responsabilidade finaseira hosi Kontrator depois de 
terminasaun.  

Sei hakarak hatene liu tan konaba asuntu ne’e bele kontaktu Sr. Jose Goncalves, Diretur JPDA, email; 
jose.goncalves@anp-tl.org ou numeru telefone: +670-77266826.  

